
	1. Տարածքային կառավարման և ենթակառուցվածքների նախարարություն
	17.02.2023թ.
   № ԳՍ/22.2/3826-2023

	1. 30․ Սցենարների մոդելավորման հիմքում դրված են այն ենթադրությունները, որ երկարաժամկետ պլանում Հայաստանի ՀՆԱ-ն աճելու է տարեկան միջինը 4%-ով, իսկ բնակչության թվաքանակը 2050 թ. հասնելու է 5 միլիոնի: Ներկայացված ողջ փաստաթղթում ներկայացված չեն մոդելավորման և հաշվարկի մանրամասնեցված արդյունքները, կամ հղումը կատարված աշխատանքի հաշվետվությանը: Այդ պատճառով ներկայացված բազմաթիվ եզրահանգումներն ու առաջարկվող միջոցառումները խիստ վիճարկելի են և հարցական: Այսպես. 5 միլիոն բնակչությունը 2050 թվականին նշանակում է այսօրվա բնակչության քանակից 2 միլիոն մարդով ավել բնակչություն: Ներկայացված նյութից հասկանալի չէ, թե արդյո՞ք ուսումնասիրված են լրացուցիչ 2 միլիոն բնակչության սննդի (կերակրապատրաստման համար օգտագործվող էներգիա)` այդ թվում խմելու ջրի, բնակարանային պայմանների և պարտադիր ենթակառույցների` դպրոցներ, մանկապարտեզներ, խանութներ և այլն (շինարարություն, շինանյութերի արտադրություն և/կամ ներմուծում, սպասարկման ենթաոլորտի զարգացում), աշխատատեղերի (որ ոլորտներում է նախատեսվում ընդգրկումը և, հետևաբար, այդ ոլորտների զարգացումը), տեղաշարժի (տրանսպորտ, ճանապարհների թողունակութուն և քանակություն) և այլն ապահովման հարցերը: Վերը թվարկած խնդիրների լուծումը կհանգեցնի էներգիայի և էներգակիրների աննախադեպ պահանջարկի աճին, որը, ներկայացված փաստաթղթից, հասկանալի չէ, թե ինչ էներգետիկ աղբյուրներից պիտի բավարարվի: Միևնույն ժամանակ, եթե այսօր, 3 միլիոն բնակչություն ունեցող հանրապետությունը ապահովում է 4% ՀՆԱ-ի աճ, ապա արդյո՞ք լրացուցիչ 2 միլիոնի առկայությունը չի բերի ավելացած արժեքի աննախադեպ աճի: Մոդելավորման հիմքում դրված 4% աճը վերոնշյալների պարագայում նշանակում է երկրի ահռելի հետընթաց զարգացում:
	Ընդունվել է: 
Ավելացվել է Հավելվածին կից Ակնարկ-ը, որով առավել մանրամասն ներկայացվում են մոդելավորման հիմքում դրված մեթոդաբանական մոտեցումները:

Էներգիայի աճող պահանջարկի բավարարման համար արտադրող կայանների թվում է նոր ատոմակայանը, վերականգնվող ռեսուրսների նոր հզորությունները։

	2. 34. ԱՍԳ համաձայն 2030թ. նպատակն է չգերազանցել ՋԳ արտանետումների 15 513 ԳգCO2 համ. չափը: «ԱՄ» և «Մ» սցենարների դեպքում 2030թ. թիրախը հնարավոր չի լինի ապահովել և անհրաժեշտ կլինի նվազեցնել արտանետումները ևս 3801 ԳգCO2-համ. և 555 ԳգCO2 համ. չափով: «ԼՄ» սցենարի իրագործումը թույլ կտա ապահովել 2030թ. համար սահմանված թիրախային ցուցանիշը (տե՛ս Պատկեր 3): Փաստաթղթի առաջին պատկերը համարակալված է 3-ով: Հասկանալի չէ թիրախային տարիների ընտրությունը (2031թ., 2036թ., 2041թ), որտեղ առաջարկված միջոցառումների շնորհիվ կատարվում են արտանետումների էական փոփոխություններ (պատկերներ 4, 5, 6, 7, 8, 9, 10):
	Ընդունվել է։ 
Համապատասխան գրաֆիկը լրամշակվել և փոփոխվել է։

	3. 41. Բացի այդ, «ԼՄ» սցենարով պահանջվում է հողմային և հիդրո էներգիայի հզորությունների գործարկում՝ սկսած 2040 թվականից: Հողմային էներգիայի հզորություններն տարեկան կտրվածքով աճում են մինչև 610 ՄՎտ՝ 2050 թվականին հանգեցնելով ՋԳ ընդհանուր արտանետումների նվազեցմանը 8348 ԳգCO2 համ. չափով: Հիդրոէլեկտրակայանների դրվածքային հզորությունը պետք է հասնի 430 ՄՎտ մինչև 2040 թ., ինչը թույլ կտա նվազեցնել ՋԳ ընդհանուր արտանետումները 11129 ԳգCO2 համ. չափով:
	Ընդունվել է:
Խմբագրական փոփոխությունը քննարկվել է և համաձայնեցվել է՝ հողմային էներգիայի հզորությունների աճը 2040թ․ 500ՄՎտ-ի նկատմամբ 110 ՄՎտ աճի կանխատեսումային  ենթադրության հիման վրա:

	4. 42.	Մոդելում ներառվել է ևս մեկ ենթադրություն, ըստ որի չվերահսկվող արտանետումները՝ բնական գազի պահեստավորումից և փոխադրումից առաջացող արտահոսքը, նույնպես կկրճատվեն, քանի որ բնական գազի մասնաբաժինը երկրի էլեկտրաէներգիայի արտադրության կառուցվածքում կնվազի ի հաշիվ դրա սպառման ծավալների նվազեցման և վերականգնվող էներգիայի աղբյուրների ներդրման: Համաձայն IPCC մեթոդաբանության էներգետիկայի բնագավառը ներառում է բոլոր ոլորտներում կատարված այրման պրոցեսները: Հետևաբար, բնական գազի փախուստային արտանետումներն առաջանում են ոչ միայն էլեկտրաէներգիա արտադրելու համար տեղափոխված գազից, այլ նաև, օրինակ` բնակչության կողմից ջեռուցման, տաք ջրամատակարարման, կերակրապատրաստման համար օգտագործումից, ինչպես նաև այլ ոլորտներում գազի օգտագործումից: Հասկանալի չէ, թե արդյո՞ք այլ ոլորտներում նույնպես գազի սպառումը կնվազի և ինչու (տե՛ս կետ 30-ի մեկնաբանությունը): 
	Ընդունվել է:
Համապատասխան կետը քննարկվել է և վերախմբագրվել է:

	5. 44.  Թե՛ «Մ» և թե՛ «ԼՄ» սցենարների համար վճռորոշ է ատոմային էներգիայի դերը: Նախատեսվում է ավարտել ատոմակայանի շինարարությունը մինչև 2036թ. և սկսել վերջինիս շահագործումը։ Ատոմակայանի հզորությունը 2036 թ-ին կկազմի 212 ՄՎտ, իսկ 2050 թ-ին այն կհասնի 1,060 ՄՎտ, ինչը թույլ կտա 2050 թ.-ին ՋԳ արտանետումները նվազեցնել 3675 ԳգCO2 համ. չափով կամ ընդհանուր առմամբ 15 տարվա ընթացքում՝ 48946 ԳգCO2 համ. չափով (տե՛ս Պատկեր 5): Հավանաբար վրիպակ է: Հասկանալի չէ, թե սա ինչ տիպի միջուկային ռեակտոր(ներ) է(են) այսպիսի հզորությամբ: 212 ՄՎտ հզորությամբ ռեակտորները դասվում են փոքր հզորությունների ռեակտորների շարքին, որոնք ընդունված է անվանել «փոքր մոդուլառ ռեակտորներ»: ԱԷՄԳ-ի վերջին հրատարակության աղյուսակ 1-ում թվարկած ռեակտորների հզորություններով հնարավոր չեղավ ստանալ 212 ՄՎտ ատոմակայանի հզորություն:
	Ընդունվել է:
Կետը վերախմբագրվել է:

	6. 45.	Տրանսպորտի ենթաոլորտում առանցքային նշանակություն ունի էլեկտրական մեքենաների թվաքանակի աճը։ «Մ» սցենարի համաձայն՝ մինչև 2030թ. ակնկալվում է Հայաստան ներմուծել 100,000 նոր էլեկտրական մեքենա: Մինչև 2050թ. նախատեսվում է աստիճանաբար կրկնապատկել էլեկտրական մեքենաների քանակը՝ հասցնելով այն 200,000, ինչը թույլ կտա նվազեցնել տարեկան արտանետումները 420 ԳգCO2 համ. չափով 2050 թ-ին։ Բացի այդ, կխթանվի աշխատանքի հիբրիդային ձևաչափի գործարկման ընդլայնման հնարավորությունը, որը կապահովի վառելիքով աշխատող մեքենաների քանակի կրճատում 10%-ով՝ հանգեցնելով ՋԳ ընդհանուր արտանետումների նվազեցմանը 3099 ԳգCO2 համ. չափով 10 տարվա՝ 2041-2050 թթ. ընթացքում: 2 միլիոն լրացուցիչ բնակչություն տեղափոխելու համար հարկավոր է 400,000 լրացուցիչ ավտոմեքենա (2,000,000 մարդ /5 նստատեղ մեկ մեքենայում = 400,000): Հետևաբար, 200,000 էլեկտրական մեքենաները չեն բավարարի լրացուցիչ բնակիչների տեղափոխմանը: Հետևաբար, մնացած 200,000 մեքենան պիտի օգտագործեն ավանդական օրգանական վառելիք (բնական գազ, նավթամթերք): Հետևաբար, արտանետումները կավելանան:
	Չի ընդունվել:
Հարցադրումը իրականում բազմաթիվ հնարավոր սցենարներից մեկն է, որը կարող է մասնակի իրականություն դառնալ մինչև 2050 թվականը: Այնուամենայնիվ, ԵԳ-ՑԱԶԵՌ-երը ինչպես ամբողջ աշխարհում, այնպես էլ Հայաստանի պարագայում չունեն հավակնությունը ներկայացնելու բոլոր հնարավոր և/կամ հավանականություն որոշակի աստիճան ունեցող սցենարները: Փոխարենը, ներկայացվում են խոշորացված և մոդելային սցենարները՝ ուրվագծելու զարգացման հնարավոր միտումը և/կամ վեկտորը: 

	7. 46.	  Ակնկալվում է, որ «ԼՄ» սցենարի համար 400,000 էլեկտրական մեքենաների ավելացումը մինչև 2050թ. կապահովի արտանետումների ընդհանուր նվազեցումը 11,034 ԳգCO2 համ. չափով: Աշխատանքի հիբրիդային ձևաչափի ավելի ակտիվ խթանումը թույլ կտա կրճատել ավանդական մեքենաների օգտագործումը 40%-ով և կհանգեցնի արտանետումների ընդհանուր նվազեցմանը 9351 ԳգCO2 համ. չափով 10 տարվա ընթացքում՝ սկսած 2041 թ-ից (տե՛ս Պատկեր 6): Ըստ կետ 45-ի մեկնաբանության տրամաբանության` արտանետումները կմնան նույն մակարդակի: Բացի դա հասկանալի չէ, թե 400,000 էլեկտրական ավտոմեքենան լիցքավորելու համար ո՞ր էներգակրով արտադրած էլեկտրաէներգիան պետք է օգտագործվի: Արդյո՞ք ուսումնասիրվել է, թե Հայաստանում առկա և օգտագործման հնարավոր ծավալներով կարելի է բավարարել էլեկտրական մեքենաների լիցքավորման պահանջարկը:
	Չի ընդունվել:
Ցածր արտանետումներով զարգացման երկարաժամկետ ռազմավարության շրջանակներում հնարավոր չէ պլանավորել երկրի տրանսպորտային քաղաքականությունն ամբողջությամբ, առավել ևս նման երկարաժամկետ հատվածի համար: Ներկայացված սցենարները առավելապես ուղենշում են պահանջարկը, որի բավարարման մասով շատ լուծումներ կախված կլինեն ոլորտային ռազմավարությունների ներքո տեխնոլոգիական նոր  զարգացումներից, ինչի արդյունքում ՋԳ-ՑԱԶԵՌ նույնպես կարող է վերանայվել: 

	8. 47.	Բնակարանային ենթաոլորտում նախատեսվում է շարունակել բարելավել նորակառույց և արդիականացված շենքերի էներգաարդյունավետությունը: «Մ» սցենարը թույլ կտա նվազեցնել արտանետումներն ընդհանուր առմամբ 5800 ԳգCO2 համ. չափով՝ 2031-2050 թթ. ընթացքում: «ԼՄ» սցենարը ենթադրում է, որ 2050 թ-ին տարեկան նվազումը կկազմի 1740 ԳգCO2 համ., մինչդեռ 20 տարվա ընթացքում ՋԳ ընդհանուր արտանետումները կկրճատվեն 23200 ԳգCO2 համ. չափով (տե՛ս Պատկեր 7): Արդյո՞ք «բնակարանային ենթաոլորտը» չի ներառում բնակչության այնպիսի գործունեություն, ինչպիսիք են տաք ջրամատակարարումը, կերակրապատրաստումը, լուսավորությոունը և այլն: Եթե «ոչ», ապա նշված գործունեությունը թիրախավորված չէ ջերմոցային գազերի նվազեցման համար: Փաստաթղթում արտացոլված չէ: -“- Բացակայում են սպասարկման ենթաոլորտի թիրախները:
	Ընդունվել է:
Կետը վերախմբագրվել է։

	9. 63.	  Ածխածնի արտանետումների համար գնի սահմանումը, նույնիսկ եթե այն կիրառվի միայն հիմնական արտանետողների համար, կարող է ստեղծել էական խթաններ դեկարբոնիզացման համար՝ մատակարարման շղթայում գնագոյացման սխեմայի ազդեցությունը տարածելով արտանետողների այս շրջանակից դուրս: Բացի այդ, ածխածնի միջսահմանային ճշգրտման մեխանիզմներում մասնակցությունը կնպաստի էներգետիկայի ոլորտի դեկարբոնիզացմանը: Դա կարող է խթանել ներդրումները կանաչ տեխնոլոգիաներում և ածխածնի ցածր արտանետումներով մատակարարման ծրագրերում: Ածխածնի գնագոյացման սխեմայից ստացվող հասույթը կարող է օգտագործվել Հայաստանում կանաչ ֆինանսավորման նոր գործիքների կիրառմանն աջակցելու համար: Արդյո՞ք ուսումնասիրված է թե «կարող է ստեղծել էական խթաններ», թե ոչ:       
	Ընդունվել է:
Ածխածնի գնանշման հնարավոր մեխանիզմները վերախմբագրվել և  փաստաթղթի այլ բաժնում ներկայացվել են որպես կլիմայական միջնաժամկետ օրակարգեր, որի ներդրման պարագայում քննարկումներ կծավալվեն համապատասխան օրենսդրական նախաձեռնությունների շրջանակներում:

	10. Նախագծի հավելվածի 2-րդ բաժին 2-րդ և 12-րդ կետերում «ճանապարհային տրանսպորտի» բառերը փոխարինել «ավտոմոբիլային տրանսպորտի» բառերով։ Նախագծի հավելվածի ամբողջ տեքստում «էներգետիկայի ոլորտ» բառերը փոխարինել «էներգետիկայի բնագավառ» բառերով։
	Ընդունվել է:
Կատարվել են համապատասխան փոփոխություններ:

	2. Հանրային ծառայությունները կարգավորող հանձնաժողով
	10.02.2023թ.
 № ԳԲ/34.1-Մ2-3/451  

	1. 	Որոշմամբ հաստատվող՝ Հայաստանի Հանրապետության ջերմոցային գազերի ցածր արտանետումներով երկարաժամկետ զարգացման (մինչև 2050 թվական) ռազմավարության (այսուհետ՝ Ռազմավարություն) հապավումների ցանկից անհրաժեշտ է հանել «ՀԾԿՀ-Հանրային ծառայությունները կարգավորող հանձնաժողով» հապավումը՝ հաշվի առնելով, որ հավելվածի տեքստում նշված հապավումը չի կիրառվում։
	Ընդունվել է:
Ցանկը լրամշակվել է ըստ տեքստի:

	2.	Ռազմավարության՝ «Ջերմոցային գազերի արտանետումների վրա ազդող հիմնական գործոնները» վերտառությամբ 2-րդ բաժնի «Էներգետիկայի ոլորտ» գլխի 7-րդ կետի համաձայն՝ 2020 թվականին Հայաստանում արտադրվել է 0,67 միլիոն տ․ն․հ․ էլեկտրաէներգիա, որը հավասար է 7792,1 մլն կՎտժ (էներգիայի միավորների փոխակերպման մասով տեղեկատվությունը կցված է նյութին, որի համաձայն՝  1 տ․ն․հ=11․63 ՄՎտժ)։ Այս առումով անհրաժեշտ է նշել, որ էլեկտրաէներգետիկական համակարգի 2020 թվականի հիմնական ցուցանիշների մեջ էլեկտրաէներգիայի արտադրությունը կազմում է 7723,4 մլն կՎտժ, ինչը հրապարակված է նաև Հանձնաժողովի կայքում։   
	Ընդունվել է:
Կետը լրամշակվել է համաձայն ՀՀ ՎԿ «Հայաստանի Հանրապետության սոցիալ-տնտեսական վիճակը 2021թ. հունվար-դեկտեմբերին» հրապարակմամբ ներկայացված Հայաստանի Հանրապետության էներգետիկ 2020թ հաշվեկշռի:

	3.	Հստակեցման կարիք ունի, թե Ռազմավարության 85-րդ կետում նշված որ էլեկտրակայանների նկատմամբ է կիրառվելու արտանետումների առևտրի համակարգը, ինչպես նաև անհրաժեշտ է գնահատել դրա հնարավոր ազդեցությունը էլեկտրակայաններից առաքվող էլեկտրական էներգիայի սակագների վրա։
	Ընդունվել է:
Առևտրի համակարգի ձևավորումը փաստաթղթում ներկայացված է որպես ածխածնի գնանշման հնարավոր մեխանիզմներից մեկը, որի ներդրման պարագայում քննարկումներ կծավալվեն համապատասխան օրենսդրական նախաձեռնությունների շրջանակներում:

	4.	Ռազմավարության №2-1 աղյուսակի «Արևային էներգիա» բաժնում «ՀՀ էներգետիկ ոլորտի զարգացման ռազմավարության (մինչև 2040 թվականը) համաձայն» տողով նշված է, որ նախատեսվում է կառուցել 700 ՄՎտ ընդհանուր հզորությամբ արևային կայաններ, իսկ 2041-2050 թվականների ընթացքում` 1550 ՄՎտ։ Մինչդեռ վերը նշված ռազմավարության 40-րդ կետի համաձայն՝ 2030 թվականին արդեն իսկ նախատեսված է 1000 ՄՎտ հզորությամբ արևային էլեկտրակայանների շահագործում, իսկ 2040 թվականից հետո արդեն արևային կայանների կառուցման նպատակահարմարությունը կքննարկվի նոր ռազմավարության մշակման համատեքստում՝ հաշվի առնելով ՀՀ էներգետիկ համակարգի տեխնիկական հնարավորությունները:
	Չի ընդունվել:
Փաստաթղթի  40, 41 կետերում ներկայացված են արևային էներգիայի նոր հզորությունների գործարկման «Մ» և «ԼՄ» սցենարները: «Մ» սցենարի դեպքում հիմքում դրվում են նաև տվյալ ծրագրի ուղղությամբ նույնականացված ֆինանսավորման առկայության հանգամանքը:

	5.	Ռազմավարության №3 աղյուսակի 4-րդ կետում էլեկտրաէներգիայի բաշխիչ ցանցի կորուստների մասով հարկ է նշել, որ 2016 թվականին «Հայաստանի էլեկտրական ցանցեր» ՓԲԸ-ի նկատմամբ ներդրվել է խթանիչ սակագնային քաղաքականություն: Այս մեթոդի առանձնահատկությունը կայանում էր նրանում, որ ընկերության բոլոր ծախսերը, ինչպես նաև էլեկտրաէներգիայի կորուստների թույլատրելի մեծություններն ամրագրվեցին կարգավորման 3 (հնգամյա, քառամյա, եռամյա) ժամանակահատվածների համար և միաժամանակ սահմանվեցին նպատակային կատարողականի ցուցանիշներ կարգավորման նշված 3 ժամանակահատվածներից յուրաքանչուրի ավարտի համար: Մասնավորապես ամրագրվել էր, որ 2021 թվականին ավարտվող 1-ին հնգամյա ժամանակահատվածի ավարտին բաշխիչ ցանցի կորուստների նվազումը կկազմի 11,03%-ից 7,5%, 2025 թվականին ավարտվող 2-րդ՝ քառամյա ժամանակաշրջանի ավարտին՝ 7%, 2028 թվականին ավարտվող 3-րդ եռամյա ժամանակահատվածի ավարտին՝ 6.4%։ Ռազմավարության նույն աղյուսակի 7-րդ, 8-րդ և 9-րդ կետերը նպատակահարմար է միավորել մեկ կետում՝ հաշվի առնելով դրանց նույնաբովանդակ լինելը։ Միևնույն  ժամանակ, Հանձնաժողովն առաջարկում է Ռազմավարությունն ընդհանուր առմամբ դիտարկել ՀՀ կառավարության 2021 թվականի հունվարի 14-ի №48-Լ որոշմամբ հավանություն տրված՝ ՀՀ էներգետիկայի բնագավառի զարգացման ռազմավարական ծրագրի (մինչև 2040 թվականը) և Հայաստանի Հանրապետության էներգետիկայի զարգացման ռազմավարական ծրագրի (մինչև 2040 թվականը) իրագործումն ապահովող ծրագիր-ժամանակացույցի բովանդակության համատեքստում։
	Ընդունվել է:
Աղյուսակը լրամշակվել է:

	3. Ֆինանսների նախարարություն
	09.03.2023թ.
№ 01/29/3798

	Նոր հարկային արտոնությունների տրամադրումը հակադրվում է ներկա փուլում ՀՀ կառավարության կողմից իրականացվող՝ հայտարարված հարկային քաղաքականությանը: Մասնավորապես, ՀՀ կառավարության 2021 թվականի օգոստոսի 18-ի թիվ 1363-Ա որոշմամբ հավանության արժանացած՝ ՀՀ կառավարության ծրագրի 6.8-րդ բաժնի չորրորդ պարբերության 3-րդ կետի համաձայն՝ հանրային ռեսուրսների կառավարման արդյունավետությունն ու հասցեականությունը բարձրացնելու և այդ ռեսուրսները հանրօգուտ ու համապետական նշանակություն ունեցող ծրագրերի վրա ծախսելու, ինչպես նաև հարկաբյուջետային կայունությունն ապահովելու նպատակով քայլեր են իրականացվելու հարկային եկամուտների ընդլայնման ուղղությամբ: Կրճատվելու են հասցեականություն չունեցող կամ ոչ արդյունավետ հարկային արտոնությունները, դրանց կիրառումն ու արդյունավետության գնահատումն իրականացվելու է համալիր խթանների և միջոցառումների շրջանակներում: Այլ կերպ ասած՝ ներկա փուլում խնդիր է դրված ոչ միայն ձեռնպահ մնալ նոր հարկային արտոնությունների տրամադրումից, այլ նաև կիրառությունից հանել բոլոր այն հարկային արտոնությունները, որոնց կիրառությունը չի հիմնավորվում ծախսեր/օգուտներ հարաբերակցության տեսանկյունից։ Հարկ է նկատել նաև, որ համաձայն ՀՀ կառավարության ծրագրի 6.8-րդ բաժնի չորրորդ պարբերության` Կառավարությունը նպատակ ունի ապահովել հարկեր/ՀՆԱ ցուցանիշի բարելավում առնվազն 2.6 տոկոսային կետով՝ 2026 թվականին հարկեր/ՀՆԱ ցուցանիշը հասցնելով առնվազն 25 տոկոսի։ Յուրաքանչյուր նոր հարկային արտոնության տրամադրում ենթադրում է հարկային եկամուտների կորուստ, հետևաբար նաև՝ կրթության, գիտության, մշակույթի, պաշտպանության, առողջապահության, գյուղատնտեսության, սոցիալական ապահովության, բնապահպանության և այլ հանրօգուտ ոլորտներում չկատարված բյուջետային ծախսեր: Մյուս կողմից, եթե հաշվի առնենք նաև այն հանգամանքը, որ պետության ծախսային քաղաքականության շրջանակներում պետական աջակցության բյուջետային գործիքակազմն ավելի հասցեական ու, հետևաբար նաև՝ ավելի արդյունավետ է, ակնհայտ է դառնում, որ հարկային արտոնությունների տրամադրումը պետական աջակցության լավագույն միջոցը չէ, քանի որ հարկային արտոնությունը դրա իրական հասցեատերերի համար որոշակի կոնկրետ արդյունք չերաշխավորելով հանդերձ՝ հանգեցնում է հարկային ծախսերի առաջացման՝ պետությանը զրկելով աջակցության ավելի հասցեական ծրագրեր իրականացնելու հնարավորությունից։	
Ցանկացած հարկային արտոնության տրամադրում կամ արտոնյալ մոտեցումների սահմանում ենթադրում է հարկումից խուսափելու հնարավորությունների ստեղծում, քանի որ հարկային արտոնությունների կիրառության նախորդ տարիների փորձը ցույց է տվել, որ տարբեր հնարքների ու չարաշահումների կիրառությամբ արտոնություններից սկսում են օգտվել նաև այնպիսի շահագրգիռ կողմեր, որոնց համար ի սկզբանե դրանք նախատեսված չեն եղել: Այս առումով, հարկային արտոնությունները, որպես պետական աջակցության գործիքներ, չունեն բավարար հասցեականություն, հետևաբար ծախսերի ու օգուտների համադրմամբ դրանց արդյունավետությունը չի հիմնավորվում այն առումով, որ հարկային արտոնության տրամադրման արդյունքում պետության կորցրած հարկային եկամուտները շատ ավելի մեծ են, քան արտոնության իրական շահառուների օգուտները կարող են լինել։
Որևէ տնտեսավարող սուբյեկտների շրջանակի հասցեական հարկային արտոնությունների տրամադրումը չի բխում հարկման արդարության ու հավասարության սկզբունքներից, իսկ հարկային քաղաքականության շրջանակներում խտրական մոտեցումների ցուցաբերումը տնտեսության մեջ առողջ մրցակցությունը խաթարելու իրական ռիսկեր է առաջացնում:
Հաշվի առնելով վերոգրյալը՝ հայտնում ենք, որ նոր հարկային արտոնություններ տրամադրելու առաջարկություններն ընդունելի չեն և առաջարկում ենք՝ Հավելվածի 76-րդ կետից հանել Հարկային արտոնություններ բիզնեսի համար բառերը:
	Ընդունվել է: 
Հարկային արտոնություն ենթադրող դրույթը փոփոխվել է՝ շեշտադրելով նպաստավոր հարկային քաղաքականության հնարավորությունը, կետ՝ 76։ 

	
	

	Առաջարկում ենք հստակեցնել Հավելվածի 63-րդ, 64-րդ, 69-րդ և 82-րդ կետերի բովանդակությունը և այդ կետերով սահմանվող մի շարք հասկացությունների իմաստը: Մասնավորապես, առաջարկում ենք հստակեցնել, թե ինչ են նշանակում «արտանետումների համար գնի սահմանումը», «ներքին և արտաքին հարկերի և տուգանքների ներդնում», «կրեդիտների ստացման, վաճառքի և տիրապետման իրավունքների կարգավորում», «արտանետումների առևտրի համակարգի ստեղծում»:  88-րդ կետում նշվում է. «երկուսն էլ նվազեցնում են արտանետումները՝ խրախուսելով արտանետումների կրճատումը նվազագույն ծախսերով: Երկու քաղաքականություններն էլ խրախուսում են ներդրողներին և ձեռնարկատերերին մշակել ցածր ածխածնային նոր տեխնոլոգիաներ և ստեղծում են պետական եկամուտներ, որոնք կարող են օգտագործվել նաև կլիմայի փոփոխության դիմակայման նպատակներով», սակայն անդրադարձ է կատարվում միայն ածխածնի հարկի ներդրման մասին: Առաջարկում ենք հստակեցնել, թե՞ որ երկրորդ քաղաքականության մասին է խոսքը:
	Ընդունվել է: Փաստաթղթի
73-րդ կետում ամփոփ ներկայացվել են ածխածնի գնագոյացման հնարավոր մեխանիզմները, որոնք ներդրված են բազմաթիվ երկրներում, այդ թվում՝ Հայաստանի առևտրատնտեսական և ներդրումային գործընկեր երկրներում: Դրանք ներդրման պարագայում քննարկումներ կծավալվեն համապատասխան օրենսդրական նախաձեռնությունների շրջանակներում: Ընդ որում, ԵՄ շուկայում, առաջիկայում նաև՝ ԵԱՏՄ տարածքում (քննարկումները ընթացքի մեջ են) նեդրված են ածխածնի սահմանային հարկման սխեմաներ, որոնք հետագայում կարող են անդրադառնալ հայաստանյան տնտեսավարողների վրա, եթե չորդեգրվի համապատասխան քաղաքականություն: 

	 Նախագծի Հավելվածի 81-րդ կետով նշված է. «Քանի որ ժամանակակից սարքավորումներում ներդրումների համար ֆինանսական միջոցների ներգրավումը շարունակում է մարտահրավեր լինել Հայաստանի համար, քաղաքապետարանները կարող են դիտարկել Կառավարության աջակցությունը, դրամաշնորհների տրամադրումը, ԶՖԿ վարկերը»: Սակայն «կառավարության աջակցության» շրջանակներում չի հստակեցվում համագործակցության հնարավոր եղանակներն ու պետությունից ակնկալվող աջակցությունը:
	Ընդունվել է:
Կետը լրամշակվել է և հստակեցվել՝ նախանշելով ֆինանսական ռեսուրսներ ներգրավելու հնարավոր խողովակները:

	4. Վիճակագրական կոմիտե
	07.02.2023թ.
№ ՎԿ/1-04/243

	1. Հայաստանի Հանրապետության ջերմոցային գազերի ցածր արտանետումներով զարգացման երկարաժամկետ (մինչև 2050 թվական) ռազմավարությունը հաստատելու մասին» ՀՀ կառավարության որոշման նախագծի ընդունման հիմնավորման «2. Ընթացիկ իրավիճակը» կետի առաջին և երկրորդ պարբերություններում (թվով 5 տեղերում) «միլիոն տոննա» արտահայտությունները հարկ է փոխարինել «հազար տոննա» արտահայտություններով:
	Ընդունվել է:
Կատարվել է համապատասխան փոփոխություն:

	2. Միաժամանակ, ԱՐՄՍՏԱՏ-ին վերագրվող, նախատեսվող պարտավորությունների առումով հասկանալի չէ, թե ԱՐՄՍՏԱՏ-ն ինչ գործիքակազմով և ինչ լիազորություններով պետք է նվազեցնի արտանետումները: Եթե նկատի է առնվում տեղեկատվական աղբյուրների ընդլայնումը, ապա այդ գործընթացն ուղղակիորեն կախված է վարչական հաշվառումը պարտադրող իրավական նորմերի սահմանմանը միտված վարչական (այդ թվում՝ ֆիսկալ), ոչ թե վիճակագրական բնույթի օրենսդրության կարգավորումներից: Օրինակ՝ գյուղատնտեսությունում «Գյուղատնտեսության մասին» օրենքի բացակայության պայմաններում 2021թ. արդյունքներով ոչ ֆորմալ զբաղվածության մակարդակը կազմել է 96.9% , քանզի գյուղացիական տնտեսություններում զբաղվածների բացարձակ մեծամասնությունը կազմակերպաիրավական կարգավիճակ չունեն, ուստի Աշխատանքի միջազգային կազմակերպության մեթոդաբանության համաձայն համարվում են ոչ ֆորմալ տնտեսությունում ոչ ֆորմալ զբաղվածներ, հետևաբար և իրավական ուժով չունեն վարչական բնույթի հաշվետու լինելու պարտավորություններ:
	Ընդունվել է:
Աղյուսակը վերանայվել է:

	3. Վերոհիշյալից զատ, խնդրո առարկա նախագծում առկա է պաշտոնական վիճակագրության օրենսդրության պահանջներին չհամապատասխանող ևս մեկ դրույթ: Օրենսդրության պահանջներին ԱՐՄՍՏԱՏ-ի իրավասությունների համապատասխանությունն ապահովելու նպատակով հարկ է նախագծի «ՋԳ արտանետումների կանխատեսման մոդելի հիմքում ընկած միջոցառումներն ըստ ընտրված սցենարների (Մ և ԼՄ) – մասնակի հաստատված ՀՀ Կառավարության կողմից» Աղյուսակ 2-2-ի «Արդյունաբերական գործընթացներ և արտադրանքի օգտագործում» բաժնի «ՎԿ-ի հնարավորությունների ընդլայնում արդյունաբերության ենթաճյուղերում և պահանջարկի այլ ոլորտներում վառելիքի սպառման վերաբերյալ տվյալների որակի ապահովման գործում» ենթակետը հանել՝ հաշվի առնելով այն հանգամանքը, որ ըստ «Պաշտոնական վիճակագրության մասին» ՀՀ օրենքի (այսուհետ՝ Օրենք) Հայաստանի Հանրապետության տարածքում պաշտոնական վիճակագրության իրագործման հիմքը վիճակագրական ծրագրերն են և վիճակագրական կոմիտեի վրա դրվող ցանկացած աշխատանք և միջոցառում պետք է սահմանվեն միայն ծրագրի միջոցով: Մասնավորապես, հիշատակված Օրենքի 3-րդ հոդվածի համաձայն՝ «Պաշտոնական վիճակագրությունը, օրենքով լիազորված մարմինների կողմից պաշտոնական վիճակագրության հիմնարար սկզբունքների պահանջներին համապատասխան, հանրային կյանքի էական և չափակցելի երևույթների թվային արտահայտությամբ մշակված, արտադրված և տարածված, բացառապես վիճակագրական ծրագրերում արտացոլված վիճակագրությունն է, որը ներկայացուցչական հիմքով նկարագրում է Հայաստանի Հանրապետության տնտեսական, ժողովրդագրական, սոցիալական և բնապահպանական երևույթները»: Օրենքի հոդված 7-ի մաս 2-ով սահմանված է, որ «Վիճակագրական կոմիտեն որոշակի քաղաքական ուղղվածությամբ պետական ինստիտուտներից արմատապես տարբերվող պետական մարմին է: Քաղաքական, վարչական, գերատեսչական շահերի միջև առկա բախումներում պաշտոնական վիճակագրությանը չներքաշելու երաշխիքները սահմանված են պաշտոնական վիճակագրության հիմնարար սկզբունքներով:»: Այն է, Օրենքի հոդված 6-ի մաս 1-ի 1) կետով սահմանված պաշտոնական վիճակագրության հիմնարար սկզբունքներից «պրոֆեսիոնալ անկախություն» սկզբունքի պահանջների համաձայն «պաշտոնական վիճակագրություն արտադրողները վիճակագրության մշակման, արտադրման և տարածման, այդ թվում՝ տվյալների աղբյուրների ընտրության, հայեցակարգերի, սահմանումների, մեթոդների և դասակարգումների, ինչպես նաև տարածման բոլոր ձևերի ժամկետների և բովանդակության հետ կապված իրենց որոշումները կայացնում են անկախ և առանց քաղաքական կամ այլ արտաքին աղբյուրներից որևէ ճնշման և միջամտության:»: Ավելին, նույն օրենքի «Ազգային վիճակագրական ծրագրերի կազմումը» 14-րդ հոդվածով սահմանված է, որ «Հայաստանի Հանրապետության տարածքում պաշտոնական վիճակագրության իրագործման հիմքը վիճակագրական ծրագրերն են»: Օրենքի 16-րդ հոդվածով սահմանված է, որ Ազգային վիճակագրական համակարգի տարեկան վիճակագրական ծրագիրը հիմնվում է տվյալ ժամանակաշրջանը ներառող հնգամյա վիճակագրական ծրագրի վրա և մշակվում է յուրաքանչյուր տարի պաշտոնական վիճակագրության արտադրողների ցանկի նորացման և ստորև թվարկվածի համար իրավական հիմք ապահովելու նպատակով ու ներառում է՝
1) տարածման ենթակա ողջ պաշտոնական վիճակագրությունը.
2) պաշտոնական վիճակագրություն արտադրողների կողմից իրականացվելիք վիճակագրական հետազոտությունները.
3) պաշտոնական վիճակագրություն արտադրողներին վարչական տվյալների կամ այլ աղբյուրների տվյալների տրամադրման բոլոր դեպքերը.
4) պաշտոնական վիճակագրության հիմնական մշակումները.
5) վիճակագրական ռեգիստրների վարման և մշակման միջոցառումները»:
2023թ. վիճակագրական ծրագիրը զետեղված է ԱՐՄՍՏԱՏ-ի պաշտոնական կայքէջի «Օրենսդրություն» հատվածի «ՎՊԽ որոշումներ» ենթահատվածում: 
	Ընդունվել է:
Նշված ենթակետը հանվել է:

	5. Էկոնոմիկայի նախարարություն
	13.02.2023թ․
№ 01/2294

	1. «Հայաստանի Հանրապետության ջերմոցային գազերի ցածր արտանետումներով զարգացման երկարաժամկետ (մինչև 2050 թվական) ռազմավարությունը» հաստատելու մասին ՀՀ կառավարության որոշման նախագծի հավելվածում (այսուհետ՝ Հավելված) առաջարկվում է «ցեղատեսակ» բառը փոխարինել «ցեղ» բառով, քանի որ կենսաբանական դասակարգմամբ նման միավոր սահմանված չէ։
	Ընդունվել է:
Համապատասխան փոփոխությունները կատարվել են։ 

	2. Միաժամանակ առաջարկվում է Հավելվածում դիտարկել միջոցառումների իրականացման ժամանակացույցի, պատասխանատու կատարողների, ֆինանսավորման աղբյուրների սահմանման հնարավորությունը, ինչպես նաև այն իրավական միջոցառումները, որոնք ապահովելու են ռազմավարության իրականացումը։
	Չի ընդունվել:
Նման երկարաժամկետ հորիզոն ընդգրկող փաստաթղթում միջոցառումների մակարդակով ժամկետների և պատասխանատուների ներկայացումը իրատեսական չէ: Այլ խնդիր է ռազմավարության ընդունումից հետո, փուլային ձևաչափով գործողությունների ծրագրի մշակման նպատակահարմարությունը քննարկելը, ինչը սակայն մեծ կիրառություն չունի աշխարհում՝ հաշվի առնելով որ միջնաժամկետ հատվածում խնդիրը հասցեագրվում է Ազգային մակարդակով սահմանված գործողությունների (ԱՍԳ) իրականացման պլանների ընդունման միջոցով:

	6. Կադաստրի կոմիտե
	08.02.2023թ.
№  ՍԹ/1530

	1. Հիմք ընդունելով ՀՀ կառավարության 2021 թվականի ապրիլի 8-ի «Ինտեգրված կադաստրի ստեղծման ռազմավարական ծրագիրը հաստատելու մասին» N 505-Լ որոշման դրույթները, ինչպես նաև 2023 թվականի հունվարի 17-ին 2-րդ ընթերցմամբ ընդունված «Տարածական տվյալների մասին» օրենքի դրույթները, առաջարկում ենք Ռազմավարության մեջ ներառել դրույթներ ջերմոցային գազերի կադաստրի վարման համար համապատասխան թեմատիկ շերտերի սահմանման վերաբերյալ, որպեսզի հետագայում տվյալ թեմատիկ շերտերի վերաբերյալ համապատասխան ստանդարտացման ուղեցույցներ մշակել ՀՀ կառավարության 2022 թվականի հոկտեմբերի 6-ի «Հայաստանի Հանրապետությունում ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները հաստատելու մասին» N 1569-Ն որոշման շրջանակներում, այնուհետև նշված ուղեցույցների հիման վրա համապատասխան թեմատիկ շերտերը ընդգրկել ինտեգրված կադաստրում՝ ազգային տարածական տվյալների ենթակառուցվածքի մաս կազմող ազգային գեոպորտալում: Նշված միջոցառումների համալիրը կնպաստի ռազմավարական ծրագիրը ավելի արդյունավետ իրագործելուն:
	Չի ընդունվել:
Հարցադրման առնչությունը ցածր ածխածնային զարգացման խնդիրների և քաղաքականությունների համատեքստում հասկանալի չէ:

	7. Բարձր տեխնոլոգիական արդյունաբերության  նախարարություն
	13.02.2023թ․

	
	№ 01/17.1/1239

	Դիտողություններ և առաջարկություններ չկան:
	

	8. Առողջապահության նախարարություն
	06.02.2023թ․
№ ԱԱ/04/2597

	Դիտողություններ և առաջարկություններ չկան:
	

	9. Արտակարգ իրավիճակների նախարարություն
	07.02.2023թ․
№ 01/01.1/720

	Դիտողություններ և առաջարկություններ չկան:
	

	10. Արտաքին գործերի նախարարություն
	03.02.2023թ․
№ 1107/5506

	Դիտողություններ և առաջարկություններ չկան:
	

	11. Ներքին գործերի նախարարություն
	07.02.2023թ․
№ 43/21/12713

	Դիտողություններ և առաջարկություններ չկան:
	

	12. Կրթության, գիտության, մշակույթի և սպորտի նախարարություն
	09.02.2023թ․
№ 01/21/2956

	Դիտողություններ և առաջարկություններ չկան:
	

	13. Աշխատանքի և սոցիալական հարցերի նախարարություն
	14.02.2023թ․
№ ՆՄ/ՀՄ-2-3/3373

	Դիտողություններ և առաջարկություններ չկան:
	

	14. Քաղաքաշինության կոմիտե
	23.02.2023թ․
01/11.4/1801

	Դիտողություններ և առաջարկություններ չկան:
	



